
Ассалому алайкум! Баъзи инсонларда гап орасида "Худо ҳаққи" деб
гапириб юбориш одати бор. Гапида ёлғон аралашган бўлиши ҳам мумкин-
ку. Бу гапнинг ҳукми қандай? Жавобингиз учун олдиндан раҳмат!

"Зикр аҳлидан сўранг" ҳайъати:

- Ва алайкум ассалом! Худо ҳаққи дейиш қасам ичиш
ҳисобланади. Ёлғондан қасам ичса қуйидаги ҳукмга тушади.
Қасам уч турлидир:
1. Кишининг ўтган нарсани қилгани ёки тарк этганига қасддан
ёлғон қасам ичиши ғамусдир. У ила гуноҳкор бўлади.
«Fамус» сўзи луғатда «чўмилиш», «кўмилиш» деган маъноларни
англатади. Чунки ундай ботил қасам ўз эгасининг жаҳаннам
оловига чўмилишига, кўмилишига сабаб бўлади. 

هللا يَلَص ِّيِبَّنلا ِنَع ،اَمُهْنَع ُهللا َيِضَر وٍرْمَع ِنْب ِهللا ِدْبَع ْنَع
،ِنْيَدِلاَوْلا ُقوُقُعَو ،ِهللاِب ُكاَرْشِإْلا ُرِئاَبَكْلا» :َلاَق مَّلَسَو ِهْيَلَع
 ُّيِراَخُبْلا ُهاَوَر .«ُسوُمَغْلا ُنيِمَيْلاَو ،ِسْفَّنلا ُلْتَقَو

Абдуллоҳ ибн Амр розияллоҳу анҳумодан ривоят қилинади:
«Набий соллаллоҳу алайҳи васаллам:
«Гуноҳи кабиралар: Аллоҳга ширк келтириш, ота-онага оқ
бўлиш, одам ўлдириш ва ғамус қасамдир», дедилар».
Бухорий ривоят қилган. 

ِهْيَلَع هللا يَلَص ِّيِبَّنلا ِنَع ،ُهْنَع ُهللا يِضَر ِهللا ِدْبَع ْنَع
ٍلُجَر َلاَم اَهِب َعِطَتْقَيل ،ٍةَبِذاَك ٍنيِمَي ىَلَع َفَلَح ْنَم :َلاَق مَّلَسَو
ُهللا َلَزْنَأَف ،ُناَبْضَغ ِهْيَلَع َوُهَو َهللا َيِقَل ،ِهيِخَأ َلاَم ْوَأ ،ٍمِلْسُم
اًنَمَث ْمِهِناَمْيَأَو ِهّللا ِدْهَعِب َنوُرَتْشَي َنيِذَّلا َّنِإ) :ُهَقيِدْصَت
 ُةَسْمَخْلا ُهاَوَر .ِةَيآْلا ِرِخآ ىَلِإ (ًاليِلَق

Абдуллоҳ розияллоҳу анҳудан ривоят қилинади:
«Набий соллаллоҳу алайҳи васаллам:
«Ким бир мусулмон одамнинг (ёки «ўз биродарининг»,

дедилар) молини узиб олиш учун ёлғон қасам ичса, Аллоҳга
йўлиққанида У Зот ундан ғазабланган ҳолда бўлур. Бас,
Аллоҳ ўшанинг тасдиғини: «Аллоҳнинг аҳдини ва ўз
қасамларини озгина баҳога сотадиганлар – албатта, ана
ўшаларга охиратда яхши насиба йўқдир», деб нозил
қилди», дедилар».
Бешовлари ривоят қилишган. 

هللا يَلَص ِّيِبَّنلا ِنَع ،ُهْنَع ُهللا يِضَر ٍنْيَصُح ِنْب َناَرْمِع ْنَع
،اًبِذاَك ٍةَروُبْصَم ٍنيِمَي ىَلَع َفَلَح ْنَم» :َلاَق مَّلَسَو ِهْيَلَع
 َدُواَد وُبَأ ُهاَوَر .«ِراَّنلا َنِم ُهَدَعْقَم ِهِهْجَوِب ْأَّوَبَتَيْلَف

Имрон ибн Ҳусойн розияллоҳу анҳудан ривоят қилинади:
«Набий соллаллоҳу алайҳи васаллам:
«Ким ёлғондан лозим қилувчи қасам ичса, ўзининг
дўзахдаги ўриндиғига тайёрланаверсин», дедилар».
Абу Довуд ривоят қилган. Валлоҳу аълам!

